
UNIT 7: WANG HINGGA RM10
UNIT 7: WANG HINGGA RM10

	
	
	UNIT 7.1

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Mengenal pasti mata wang Malaysia 
	
	1. Murid duduk secara berpasangan. Lekatkan cetakan duit syiling bersaiz besar pada papan tulis secara rawak. Edarkan satu set sampel duit syiling kepada setiap pasangan. 
2. Minta murid memperihalkan tentang duit syiling tersebut (nombor, tulisan dan gambar pada permukaannya, saiznya dan sebagainya) berdasarkan pemerhatian dan pengalaman mereka.

3. Kemudian, minta mereka menyusun semula duit syiling tersebut daripada saiz yang terkecil kepada saiz yang terbesar. Beberapa murid diminta melekatkan cetakan syiling saiz pada papan tulis mengikut susunan yang sama. Soal jawab:
Adakah kamu menyusun semula duit syiling dengan betul? 

Semak jawapan kamu.
Apa yang kamu lihat? 

(Saiz duit syiling semakin besar. Nombor pada duit syiling juga semakin besar)
4. Perkenalkan perkataan ‘sen’ serta duit syiling lima sen, sepuluh sen, dua puluh sen dan lima puluh sen.
5. Edarkan beberapa set sampel duit syiling kepada setiap pasangan. Minta mereka kelompokkan duit syiling tersebut mengikut saiz atau nilai yang anda sebutkan. 
6. Seterusnya, minta mereka menekap dan menggores duit syiling menggunakan krayon/pensel warna mengikut susunan saiz atau nilai dalam buku latihan.
7. Edarkan Lembaran Kerja 7.1
Nota:
Aktiviti yang serupa diulangi untuk wang kertas. Perkenalkan tulisan ‘RM’ yang tertera pada wang kertas yang bermaksud ‘ringgit’. Perbandingan juga boleh dibuat berdasarkan warna pada wang kertas.


	BAHAN BANTU mengajar
	
	

	Bagi sesi pengajaran & pembelajaran:
1. Cetakan duit syiling/ wang kertas bersaiz besar

2. Sampel duit syiling/wang kertas
3. Krayon/pensel warna
Bagi aktiviti pengukuhan:
1. Sampel duit syiling/wang kertas 

2. Kertas tulis
3. Krayon/pensel warna
4. Pembayang/teka-teki/Puzzle duit syiling/wang kertas
5. Lampiran ‘Rekod Perbelanjaan / (Simpanan) Harian Dalam Seminggu’
	
	

	
	
	

	PERBENDAHARAAN KATA
	
	AKTIVITI PENGUKUHAN

	Duit syiling

Sen

Wang kertas

Ringgit

Saiz

Gambar


	
	1. Bentukkan kumpulan (empat orang). Edarkan satu set sampel duit syiling, sehelai kertas tulis dan krayon/pensel warna kepada setiap kumpulan. Minta mereka hasilkan corak daripada goresan duit syiling mengikut kreativiti masing-masing. Pamerkan hasil kerja yang terbaik pada papan kenyataan kelas.
2. Bentukkan kumpulan (empat orang). Pegang  sekeping sampel duit syiling dalam tangan tanpa menunjukkannya kepada murid. Minta murid meneka nilai duit syiling tersebut berdasarkan pembayang yang diberi. Soal jawab:
Saya ada sekeping duit syiling dalam tangan saya. 

Ia lebih kecil daripada dua puluh sen, tetapi ia bukan lima sen. 
Duit syiling apakah yang saya ada? 
Selepas mendengar setiap jawapan, tunjukkan kepada murid sampel duit syiling tersebut untuk melihat jika tekaan mereka betul. Teruskan permainan menggunakan sampel duit syiling dan memberikan pembayang yang lain. Kemudian, edarkan satu set sampel duit syiling kepada setiap kumpulan. Minta mereka meneruskan permainan secara berkumpulan. 
3. Bentukkan kumpulan (empat orang). Adakan permainan ‘Mencari Harta Karun’. Letakkan pembayang/teka-teki/puzzle gambar duit syiling dalam sampul surat di setiap stesen untuk diselesaikan oleh setiap kumpulan. Pada akhir permainan mereka harus menyerahkan jawapan. Pemenangnya ialah kumpulan yang dapat menjawab soalan dengan cepat dan tepat. 

4. Minta murid mencatat rekod perbelanjaan harian mereka dalam seminggu. Setiap hari, mereka perlu menggores duit syiling atau melukis wang kertas yang diberi oleh ibubapa dalam rekod tersebut (Rujuk kepada lampiran ‘Rekod Perbelanjaan Harian Dalam Seminggu’). Minta mereka melekatkan rekod tersebut dalam buku latihan.

Nota:
Aktiviti yang serupa diulangi untuk wang kertas.



REKOD PERBELANJAAN/(SIMPANAN) HARIAN DALAM SEMINGGU
	Hari
	Wang belanja/(simpanan) harian saya

	Ahad

	Selasa

	Rabu

	Jumaat

	Sabtu

	UNIT 7.2

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:

Mewakilkan nilai wang dalam ‘RM’ dan ‘sen’ 
	
	1. Beberapa hari sebelum sesi ini dijalankan: 
· sediakan atau minta murid membawa barang mainan lama, buku-buku dan sebagainya

· tandakan harga setiap barang kurang daripada 1 ringgit. 

2. Pada hari ‘Jualan Mega’: 

· bentukkan kumpulan (empat orang)

· tetapkan beberapa kumpulan sebagai ‘pembeli’ dan kumpulan yang lain sebagai ‘penjual’
· susunkan meja dan barang-barang  untuk jualan 

· edarkan sampel duit syiling yang mencukupi kepada setiap kumpulan ‘pembeli’.

3. Maklumkan kepada murid bagaimana aktiviti ini dijalankan.

· ‘Pembeli’ akan menggunakan sampel wang yang mereka terima sebagai ‘wang belanja’. Mereka perlu membayar harga barang yang dibeli dengan jumlah wang yang betul. 
· ‘Penjual’ pula perlu memeriksa jumlah wang yang dibayar oleh ‘pembeli’ bagi barang yang mereka jual. 
4. Beredar di sekeliling kelas untuk membantu mereka dalam aktiviti ini dan kenal pasti masalah pembelajaran murid. 

5. Edarkan Lembaran Kerja 7.2.
Nota:
Aktiviti yang serupa diulangi untuk: 
· mewakilkan nilai wang dalam RM

Harga setiap barang ditandakan kurang daripada lima ringgit. Peranan kumpulan ‘penjual’ dan ‘pembeli’ perlu ditukar pada sesi akan datang.



	BAHAN BANTU mengajar
	
	

	Bagi sesi pengajaran & pembelajaran:
1. Pelbagai barangan terpakai untuk jualan

2. Sampel duit syiling/wang kertas satu ringgit
Bagi aktiviti pengukuhan:
(Tiada)
	
	

	PERBENDAHARAAN KATA
	
	AKTIVITI PENGUKUHAN

	Duit syiling

Sen 

Wang kertas

Ringgit

Belanja


	
	Berdasarkan aktiviti ‘Jualan Mega’ tersebut, bincangkan tentang tabiat perbelanjaan wang yang baik atau bijak.

· Mengapa mereka memilih untuk membeli sesuatu barang dan tidak barang yang lain? 
· Mengapa sesetengah kumpulan memilih untuk menyimpan sedikit wang daripada membelanjakan kesemuanya sekali?
· Mengapa ianya penting bagi mereka untuk menyimpan sedikit wang di kemudian hari?



	
	
	UNIT 7.3

	
	
	

	HASIL PEMBELAJARAN
	
	LANGKAH-langkah PENGAJARAN

	Murid berupaya:

Menukarkan

a) duit syiling sehingga RM1

b) wang kertas sehingga RM10
	
	1. Murid duduk secara berpasangan. Edarkan set sampel duit syiling kepada setiap pasangan.
2. Lekatkan cetakan duit syiling dua puluh sen bersaiz besar pada papan tulis. Soal jawab:
Tunjukkan cikgu duit syiling yang sama nilainya dengan dua puluh sen.
(Semak jawapan murid dan minta seorang murid melekatkan cetakan duit syiling yang sama nilainya pada papan tulis)  

3. Soal jawab:

Adakah nilai ini ... 

(Tunjuk kepada cetakan duit syiling dua puluh sen tadi) 

... sama nilainya dengan ini? 

(Tunjuk kepada cetakan dua keping duit syiling sepuluh sen)
 Mengapa?
(Mereka sepatutnya boleh menyatakan “Sepuluh dan sepuluh jadi dua puluh”)
4. Soal jawab:

Siapa ada jawapan lain?
(Ulangi soal jawab dalam langkah 4 bagi kombinasi duit syiling ini)

5. Ulangi langkah 2 hingga 5 dengan memberikan contoh-contoh yang lain. 
6. Edarkan Lembaran Aktiviti 7.3(a) kepada setiap murid. Minta murid berbincang bersama pasangan dan kemudian bincangkan jawapan mereka bersama-sama. Bimbing mereka melihat pelbagai kemungkinan jawapan yang betul. Minta mereka melekatkan lembaran aktiviti tersebut dalam buku latihan. 

7. Edarkan Lembaran Kerja 7.3.
Nota:
Aktiviti yang serupa diulangi untuk: 

· menukarkan wang kertas sehingga RM10

Gunakan Lembaran Aktiviti 7.3(b).

	BAHAN BANTU mengajar
	
	

	Bagi sesi pengajaran & pembelajaran:

1. Sampel duit syiling/wang kertas

2. Cetakan duit syiling/wang kertas bersaiz besar 
3. Lembaran Aktiviti 
7.3(a) & 7.3(b)
Bagi aktiviti pengukuhan:
1. Sampel duit syiling/wang kertas

2. Pen marker
3. Papan tulis individu


	
	

	
	
	

	PERBENDAHARAAN KATA
	
	AKTIVITI PENGUKUHAN

	Duit syiling

Sen

Wang kertas

Ringgit

Nilai

Menukar/tukar


	
	1. Bentukkan kumpulan (empat orang). Edarkan pen marker dan papan tulis individu kepada setiap kumpulan.

2. Pegang beberapa keping sampel duit syiling dalam tangan tanpa menunjukkannya kepada murid. Minta murid meneka nilai duit syiling tersebut berdasarkan pembayang yang diberi. Soal jawab:
Saya ada dua keping duit syiling dalam tangan saya. 

Kedua-duanya sama besar.

Jumlahnya dua puluh sen. 

Duit syiling apakah yang saya ada? 
3. Minta murid berbincang dan melukiskan duit syiling yang mereka teka pada papan tulis individu, serta menunjukkannya kepada anda. Kemudian, tunjukkan kepada murid duit syiling tersebut untuk melihat jika tekaan mereka betul. 
4. Ulangi langkah 2 dan 3 dengan memberikan soalan yang mempunyai lebih daripada satu jawapan. Contohnya:
Saya ada tiga keping duit syiling yang berjumlah tiga puluh sen. 

Duit syiling apakah yang saya ada?
Lukiskan pada papan tulis kamu. 
5. Ulangi aktiviti ini dengan menggunakan sampel duit syiling dan memberikan pembayang yang lain. Jadikan ia satu pertandingan. 
Nota:
Aktiviti yang serupa diulangi untuk:

· menukarkan wang kertas sehingga RM10 




Lembaran Aktiviti 7.3(a)
Saya tahu menukarkan duit syiling yang sama nilainya.

	No.
	Ini duit syiling saya.
	Warnakan duit syiling yang sama nilainya.

	1.

Jumlah:____________

	2.

Jumlah:____________

	3.

Jumlah:____________

	4.

Jumlah:____________

	5.
	
[image: image71.png]


   

Jumlah:____________

Lembaran Aktiviti 7.3(b)
Saya tahu menukarkan wang kertas yang sama nilainya.

	No.
	Ini wang kertas saya.
	Warnakan wang kertas yang sama nilainya.

	1.

Jumlah:  _________

	2.

Jumlah:  _________

	3.

Jumlah:  _________

	UNIT 7.4

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:

Menambah dan menolak

a) duit syiling sehingga RM1

b) wang kertas sehingga RM10
	
	1. Adakan aktiviti ‘Jualan Mega 2’ (Rujuk Unit 7.2) untuk sesi pengajaran ini. Harga setiap barang ditandakan di antara lima sen dan lima puluh sen.

2. Pada hari ‘Jualan Mega 2’: 

· bentukkan kumpulan (lima orang)

· tetapkan beberapa kumpulan sebagai ‘pembeli’ dan kumpulan yang lain sebagai ‘penjual’

· susunkan meja dan barang-barang  untuk jualan 

· edarkan sampel duit syiling yang mencukupi kepada setiap kumpulan ‘pembeli’.

3. Maklumkan kepada murid bagaimana aktiviti ini dijalankan.

· ‘Pembeli’ akan menggunakan sampel wang yang mereka terima sebagai ‘wang belanja’. Mereka dibenarkan membeli lebih daripada satu barang sekiranya wang mereka mencukupi. Mereka perlu membawa bersama barang yang dibeli bersama-sama wang baki yang ada. 
· ‘Penjual’ pula akan menyimpan semua wang yang diterima daripada ‘pembeli’.

4. Beredar di sekeliling kelas untuk membantu mereka dalam aktiviti ini dan kenal pasti masalah pembelajaran murid. 

5. Adakan sesi perbincangan.
· Minta setiap kumpulan untuk menambahkan harga mana-mana dua atau lebih barang yang dijual, yang berjumlah sehingga satu ringgit.
Harga Barang A + Harga Barang B = _____
· Minta mereka untuk menolakkan harga           mana-mana barang yang dibeli daripada jumlah wang belanja yang diterima.
Jumlah wang belanja – Harga Barang C = _____

· Minta mereka mencatatkan ayat matematik dalam buku latihan.

6. Edarkan Lembaran Kerja 7.4.

Nota:
Aktiviti yang serupa diulangi untuk: 

· menambah dan menolak wang kertas sehingga RM10
JANGAN perkenalkan dahulu titik yang memisahkan ringgit dan sen. Tandakan harga setiap barang di antara satu ringgit dan lima ringgit. Peranan kumpulan ‘penjual’ dan ‘pembeli’ perlu ditukar pada sesi akan datang.


	BAHAN BANTU MENGAJAR
	
	

	Bagi sesi pengajaran & pembelajaran:

1. Pelbagai barangan terpakai untuk jualan 
2. Sampel duit syiling/wang kertas

Bagi aktiviti pengukuhan:
1. Pelbagai jenis bekas/balang/botol kosong 

2. Bahan hiasan (pelekat, perada/gold dust dsb.)

3. Pen marker pelbagai warna

4. Lampiran ‘Rekod Perbelanjaan / (Simpanan) Harian Dalam Seminggu’ 
(Rujuk Unit 7.1)
5. Sampel duit syiling/wang kertas
	
	

	
	
	

	PERBENDAHARAAN KATA
	
	AKTIVITI PENGUKUHAN

	Duit syiling

Sen

Wang kertas

Ringgit

Tambah

Tolak


	
	1. Ceritakan bagaimana orang zaman dahulu    bertukar-tukar barang untuk mendapatkan bekalan dan makanan tanpa menggunakan wang. Kemudian bincangkan tentang cara bagaimana setiap murid boleh menyimpan wang belanja harian untuk membeli sesuatu yang istimewa. 
2. Beberapa hari sebelum sesi ini dijalankan, sediakan atau minta murid membawa:
· sejenis bekas atau baling atau botol kosong
· bahan hiasan (pelekat, perada atau gold dust dan sebagainya)

· pen marker pelbagai warna
Minta murid menghasilkan tabung simpanan    masing-masing. Minta mereka menulis nama dan menghias tabung tersebut mengikut kreativiti    masing-masing.
3. Minta murid menggunakan tabung yang telah dihasilkan untuk menyimpan lebihan belanja harian. Mereka juga diminta menulis jumlah simpanan harian tersebut dalam rekod simpanan mingguan. Rekod ini perlu dilekatkan dalam buku latihan. Minta bantuan ibu bapa untuk menandatangani rekod ini setiap hari.
Pada penghujung minggu, murid akan menggunakan sampel duit syiling dan rekod ini untuk menjumlahkan wang simpanan mereka di dalam kelas. 

Minta bantuan ibu bapa untuk menjumlahkan wang simpanan sebenar anak mereka berdasarkan jumlah pada rekod tersebut. 
Nota:
Aktiviti di atas boleh dijalankan dalam tiga sesi yang berlainan. Aktiviti yang serupa diulangi untuk: 

· menambah dan menolak wang kertas sehingga RM10


	
	
	UNIT 7.5

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:
Menyelesaikan masalah harian yang mudah
	
	1. Murid duduk secara berpasangan. Edarkan sampel duit syiling dan wang kertas yang mencukupi dan lembaran ‘Selesaikan masalah ini!’ kepada setiap pasangan.
2. Tulis cerita atau pernyataan masalah pada papan tulis. Contohnya:
Saya membeli gula-gula berharga 30 sen dan sepeket keropok berharga 60 sen. 

Berapakah jumlah yang telah saya belanjakan?
Di sebuah kedai, Aliya membeli beberapa buah barang yang berjumlah RM3. 

Dia membayar dengan sekeping wang kertas RM5. 

Berapakah baki wang Aliya?
3. Bimbing murid cara menggunakan lembaran aktiviti tersebut. Mereka boleh menggunakan sampel duit syiling dan wang kertas untuk mencari jawapan. Bincang dan bandingkan dapatan mereka. 
4. Ulangi langkah 2 dan 3 dengan memberikan contoh-contoh yang lain. 
5. Edarkan Lembaran Kerja 6.7.

	bahan bantu MENGAJAR
	
	

	Bagi sesi pengajaran & pembelajaran:
1. Sampel duit syiling/wang kertas

2. Lembaran ‘Selesaikan masalah ini!’
(Rujuk BBM ms. 25)
Bagi aktiviti pengukuhan:

1. Kad bergambar
2. Sampel duit syiling/wang kertas
	
	

	PERBENDAHARAAN KATA
	
	aktiviti pengukuhan

	Barang

Beli

Harga

Belanja

Jumlah

Baki


	
	1. Lekatkan beberapa kad bergambar pada papan tulis, contohnya: 

2. Minta murid untuk mereka sendiri cerita atau pernyataan masalah bagi operasi tambah atau tolak berdasarkan kad bergambar tersebut. 
3. Bimbing murid menggunakan ayat-ayat mudah, berdasarkan pengalaman mereka sendiri.

